
UZUM (Vitis vinifera)O`SIMLIGI PINOT NOIR NAVINING BARGI TARKIBIDAGI 
FLAVONOIDLARNI SIFAT VA MIQDOR TARKIBINI ANIQLASH 

 
ОПРЕДЕЛЕНИЕ КАЧЕСТВЕННОГО И КОЛИЧЕСТВЕННОГО СОСТАВА ФЛАВОНОИДОВ В 

ЛИСТЬЯХ  ВИНОГРАДА (Vitisvinifera) СОРТА PINOTNOIR 
 

DETERMINATION OF THE QUALITY AND QUANTITY COMPOSITION OF FLAVONOIDS IN 
THE LEAVES OF GRAPE (Vitis vinifera) VARIETY PINOT NOIR 

Annotatsiya 
Maqolada uzum bargi ekstraktini kolonkali xromatografiya usulida fraksiyalarga ajratib, etilatsetat yordamida 

olingan fraksiya tarkibidagi flavonoidlarning sifat va miqdor tarkibi to`g`risida analiz natijalari keltirilgan. Tajriba agilent-
1200 rusumli YSSX Agilent Eclipse XDB-C18 5mkm,4,6x150mm li kolonkada olib borilgan. Elyuirlash izokratik rejimda 
amalga oshirildi. Xarakatchan faza sifatida 0,1% li triftorsirka kislota va atsetonitrilning 70:30 nisbatdagi aralashmasidan 
foydalanildi. Quyidagi flavonoidlar rutin, apigenin,kversetin, lyuteolin mavjudligi isbotlandi. 

Аннотация 
В статье представлены результаты качественного и количественного анализа флавоноидов в 

этилацетатной  фракции, полученной при разделении экстракта листьев винограда с помощью колоночной 
хроматографии.. Эксперимент проведён на ВЭЖХ марки «Agilent-1200» Колонка Agilent Eclipse XDB-C18 
5мкм,4,6х150мм. Элюирование проводили в изократическом режиме, в качестве подвижной фазы использовали 
смесь 0,1% трифторуксусной кислолоты и ацетонитрила в соотношении 70:30. Установлено наличие 
следующих флавоноидов рутин, апигенин,кверцетин, лютеолин. 

Abstract 
The article presents the results of the analysis of the quality and quantity composition of flavonoids in the fraction 

obtained using ethyl acetate, the separation of the grape leaf extract by column chromatography. HPLC brand "Agilent-
1200" Column Agilent Eclipse XDB-C18 5 µm, 4.6x150 mm. The elution was carried out in isocratic mode, a mixture of 
0.1% trifluoroacetic acid and acetonitrile in the ratio 70:30  was used as the mobile phase. The presence of the following 
flavonoids rutin, apigenin, quercetin, luteolin  was established. 

 
Kalit so`zlar: uzum, ekstraksiya, ekstrakt, kolonkali xromatografiya, fraksiya, flavonoid, sifat analiz, miqdor analiz, 

YSSX 
Ключевые слова: виноград, экстракция, экстракт, колоночная хроматография,  фракция, флавоноид, 

качественный анализ, количественный анализ, ВЭЖХ. 
Key words: grapes, extraction, extract, column chromatography, fraction, flavonoid, qualitative analysis, 

quantitative analysis, HPLC.    
________________________________________________________________________________________________ 
 

Kirish. 
Xozirda butun dunyoda Vitis vinifera oilasiga mansub 2000 ga yaqin tur mavjud bo`lib, 

bularning qariyb 50% sharob ishlab chiqarishga mo`ljallangan. Bizning tadqiqotlarimiz uzumning 
inson salomatliga ijobiy ta’sir ko`rsatuvchi biologik aktiv moddalarni o`rganishdan iborat. Ushbu 
xavola etilayotgan maqolada uzum bargi tarkibidagi flavonoidlarni ajratib olish va rutin, kversetin, 
apigenin, lyuteolin flavonoidlarining miqdor ko`rsatkichlari xamda ularning YSSX analiz natijalari 
keltirilgan. 

O`zbekiston Respublikasi xududida yetishtiriladigan pinot noir navining morfologik va biologik 
xususiyatlari xamda barg qismining flavonoidlar tarkibini o`rganishni  “FARGHANA-FRANCE”  
MChJ ga qarashli keng maydondagi uzumzorda yetishtiriladigan uzum navidan boshladik.  

Adabiyotlar taxlili. 
Uzum bargi va urug`idan flavonoidlar xamda ular bilan birga polifenollar va glikozidlar, 

taninlar va turli xil vitaminlar, birinchi navbatda C vitamini topilgan. Ruminiyada qizil uzumning 
Feteasca  neagr va Babeasca neagr navlaridan antotsianinlar, umumiy fenollik moddalari va 
antioksidant faollik xususiyatlari o`rganilgan [1]. Bolgariyada uzum barglarining kimyoviy tarkibidagi 
mavsumiy o`zgarishlar o`rganilgan. Mavsumiy davrlar yoz (iyul) va kuzda ( oktyabr) tekshirishlar 
olib borilgan [2]. Uzum urug`i ekstrakti E vitamini, oligomerik proantotsianidlar (OPS) polifenollari 
va linolein kislotaning antioksidant ta’siri tufayli immunitetni optimallashtirish uchun juda yaxshi 
vosita ekanligi Toshkent farmatsevtika instituti ilmiy xodimlari ishlar olib borishgan [3]. Uzumdagi 
flavonoid va stilben biosintezida ishtirok etuvchi strukturaviy genlarni klonlash va molekulyar tahlil 
qilish (Vitis vinifera L.) o`rganib chiqilgan [4]. Qizil uzumdan (Vitis vinifera L) flavonoidlarni samarali 
ajratib olish uchun suvli tabiiy organik kislota muhitidan foydalanish usullari o`rganilgan. Sut 
kislotasi, sirka kislotasi, limon kislotasi va tartrat (vino) kislotani suvli eritmalari qizil uzumdan 
flavonoidlarni olishda samaradorligi sinovdan o`tkazilgan [5]. Brazilyada Vitis vinifera va Vitis 
labrussa uzum navlari barglarida topilgan antotsianlar va flavonoidlar sifat va miqdoriy jihatdan 
tahlil qilingan. Shu maqsadda uzum barglari ekstraktsiya qilingan va har bir fraksiyasi LC/MS-MS 
bilan tavsiflandi. Fenol birikmalarning miqdorini aniqlash uchun UV/VIS-LC-DAD detektori 
yordamida ikkita yuqori samarali suyuqlik xromatografiyasi bilan tasdiqlangan usullar amalga 
oshirilgan [6]. 

Pinot noir navining qisqa tavsifi: erta pishar, sanoatbop uzum navi. Shoxi - 1,2 metrdan 1,5 
metrgacha bo’ladi. Pishgan shoxlarini rangi jigarrang. Bargi- yumaloq, o’rtacha kattalikda, 3-5 
bo’lakli, barg qirrasi arrasimon tishli.  Guli – ikki jinsli, may oyining 10-sanalarida gullaydi [7]. 
Mevasi – kichkina va o’rtacha kattalikda, yumaloq, tuki ko`kdan qora ranggacha, uzunligi 8-15 sm, 
eni 6-8 sm bo’lib, donalari zich joylashgan (niq bosh). Mevasi og’irligi 100-150 gramm, po`sti 
yupqa, suvi rangsiz, urug`i 2-3 dona bo`ladi. Texnik pishib yetilishi avgust oyiga tug’ri keladi. 
Xosildorligi 50-60 ts/ga, xosildor shoxlar soni bir tupda 80-90 % ni tashkil etadi.  Vegetatsiya 
muddati kurtak bo`rtishidan to texnik pishib yetilgunga qadar 120-135 kunni tashkil qiladi. 
Kasallikka chidamliligi mildyu va oidiumga o`rtacha chidamli. Aprel oyi boshida kurtaklari bo`rtadi. 
May oyi boshida gullaydi [8]. 

Tajribaviy qism. 
Tadqiqot davomida ushbu navning barg qismidan terib olingan namunani salqin sharoitda 

quritildi va massasi aniqlandi. Ekstraktsiya uchun olingan quruq massa 2 kg ni tashkil etdi. Quritib 
olingan namuna maydalash qurilmasi yordamida maydalandi va ekstraktsiya jarayoni bajarildi. 
Erituvchi sifatida etil spirtdan foydalanildi. Ekstraktsiya jarayoni besh kun davom ettirildi. Namuna 
tarkibidan ajratib olingan ekstraktning massasi 72,5 gr ni tashkil etdi. Ajratib olingan ekstraktni 
erituvchilar yordamida fraksiyalarga ajratib olish uchun kolonkali xromotografiya usulidan 
foydalanildi. Bunda ekstrakt 1:1 massa nisbatda adsorbent bilan aralashtirib, kukun holatga 
keltirildi; so`ng 145 gr silikagel bilan to`ldirilgan kolonkaga joylashtirildi. Kolonkani yuvishni dastlab 
geksandan boshlandi va bu jarayon 30 soat davom ettirildi va 1,8 gr massadagi fraksiya ajratildi. 
Geksandan keyin xloroformdan foydalanildi, bu jarayon 45 soat davom ettirildi va 19,2 gr fraksiya 
ajratib olindi. Xloroformdan keyin etilatsetat fraksiyasini ikkiga bo`lib ajratib olindi, birinchi olingan 
qismining massasi 21,02 grammni, ikkinchi qismini massasi esa 4,05 grammni tashkil etdi va 
cho`kma holatida ajratib olindi. Etilatsetatli fraksiyaning cho`kma qismini kolonkali xromotografiya 
usuli yordamida aloxida fraksiyalarga ajratib olindi. Olingan fraksiyalar yupqa qatlamli 
xromotografiya usulida tekshirildi va cho`kmada ajralgan moddalar toza xolda ekanligi aniq bo`ldi. 
Olingan natijalarga qarab flavonoidlarga xos sifat reaksiya o`tkazildi. Bunda plastinka ammiak 
bug`larida qoldirilganda sariq rangni hosil bo`lganini kuzatildi. Ma’lumki flavonoidlarni aniqlashning 
ko`plab usullari bo`lib, ajratilgan moddalar ushbu usullarning ayrimlari bilan tekshirib ko`rildi [9,10]. 
Xozirda ajratib olingan moddalarni fizikaviy tadqiqot usullari yordamida tuzilishlari o`rganilmoqda.  
Fraksiyaning cho`kmaga tushmagan eritma qismini yuqori samarali suyuqlik xromotografiyasi  
(YSSX) uskunaviy usulida analiz qilindi. Tajriba Agilent-1200 rusumli YSSX. Agilent Eclipse XDB-

C18 5mkm, 4,6x150mm li kolonkada amalga oshirildi. Elyuirlash izokratik rejimda bajarildi. 
Xarakatchan faza sifatida 0,1% li triftorsirka kislota va atsetonitrilning (70:30) nisbatdagi 
aralashmasidan foydalanildi. Edyuent oqimining tezligi-1,0 ml/min, kiritilayotgan namuna xajmi 10 
mkl. 254 nm to`lqin uzunligida o`lchangan. 
 

Muxokama qismi 
Quyidagi 1-jadvalda olingan natijalar keltirilgan. Miqdorlar bir gramm ashyo tarkibida 

milligramm hisobida berilgan. 1-5 rasmlarda analiz xromatogrammalari keltirilgan. 
 
1-Jadval. Aniqlangan moddalarning miqdoriy analiz natijalari. 

Flavonoid 
Rutin Kversetin Apigenin Lyuteolin 

Kontsentratsiya mg/gr 
 2,0436 0,097 0,1538 0,053 

 
 
 
 
 
 

 
 
 
 
 
 
 
 
 
 
 
 
 
 
 
  
 
 
 
 
 
 
 
 
 
 
 
 
 
 

 
Natijalar shuni ko`rsatadiki, o`rganilgan uzum navining bargi tarkibida inson organizmi 

uchun muhim axamiyatga ega bo`lgan, hususan antioksidant va boshqa hossaga ega flavonoidlar 
nisbatan katta miqdorda mavjudligini ta’kidlash lozim. 

1-Rasm. Uzumning Pinot Noir navi tarkibidagi 
flavonoidlarining YSSX analizi. 

 

2-Rasm.O`simlik bargi tarkibidagi rutin flavonoidining YSSX 
analizi 

 

3-Rasm.O`simlik bargi tarkibidagi kversetin 
flavonoidining YSSX analizi. 

 

 
4-Rasm.O`simlik bargi tarkibidagi apigenin 

flavonoidining YSSX analizi. 
. 

 

5-Rasm.O`simlik bargi tarkibidagi lyuteolin flavonoidining 
YSSX analizi. 

Xulosa. O`simlik tarkibida rutin flavonoidining miqdori qolgan flavonoidlar miqdoriga 
qaraganba yuqori ekanligini ko`rish mumkin. Rutin o`simlik bioflavonoidlari guruhiga mansub 
biologik faol modda bo`lib, u vitamin P deb ataladi, ular S vitamini bilan o`zaro ta’sirlashganda 
kapillyarlarning o`tkazuvchanligini kuchaytiradigan va mustahkamligini oshiradigan biologik faol 
moddalar (rutin, katexinlar, qvertsetin, sitrin va boshqalar) qatoriga kiradi. Bunday xossalari 
mavjudligidan o`simlik ekstraktidan qon tomirlar faoliyatini yaxshilovchi preparatlar tayyorlash 
mumkinligidan dalolat beradi.. 

